
Bd 020. Mefndaráikt

um frumvarp til laga um heimild fyrir stjórnina til þess að taka að láni 
20000000 króna, til þess að kaupa og hagnýta fossa.

Frá fjárhagsnefnd.

Frumvarp þetta mun fram komið sökum Sogsfossa-málsins, sem Ed. 
hefir nú um hrið haft til meðferðar, og til þess að koma að þeirri stefnu, að 



sjálft þjóðQelagið, en ekki einstaklingarnir, eigi að hafa mcð höndum hagnýt- 
ing fossa-aflsins i landinu. Nefndin er á sama máli og flutningsmaður frv. 
um það, að þetta sje æskilegt, éf kleift yrði, en vandlegrar athugunar þarfnast 
málið alt og rannsóknar, sem Alþingi hefir engin tök á að inna af hendi, svo 
að fulltryggilegt verði. Fossamálin eru tneð stórfeldustu framtiðarmálum þessa 
lands, og væri illa farið, ef rasað yrði þar fyrir ráð fram, en við því er hætt- 
ast i hyrjun.

Pað vill nefndin taka fram, til þess að afstaða hennar valdi ekki nein- 
um misskilningi, að hvort sem einstaklingar eða þjóðíjelagið standa fyrir 
beislun fossana bjer í landi, þá þarf til þess erlent fjármagn.

Nefndinni virðist eftir atvikum eigi þörf á, að frv. þetta nái nú fram 
að ganga, enda mun Sogsfossafrv. Ed. ekki beldur verða afgreitt á þessu þingi. 
Gerir nefndin þvi það að tillögu sinni, að málinu verði visað til stjórnarinnar, 
með þeim formála, að hún athugi það gaumgæfilega og undirbúi til næstu 
þinga. Og ef horfið verður að þvi ráði, sem komið hefir til tals meðal ýmsra 
þingmanna, að milliþinganefnd verði kjörin eða skipuð í fossamálin, telur 
nefndin sjálfsagt, að þetta atriði verði henni falið til rannsóknar i fyrstu röð.

Alþingi, 12. sept. 1917.

